
Gure gizartea gehienbat urbanoa da. Munduko biztanle gehienak hirietan 
eta hiri-inguruneetan bizi dira eta, eremu horiek lurreko azaleraren % 2 
baizik hartzen ez duten arren, haiek eragiten dituzte berotegi-efektuko 
gasen emisio gehienak (1), eta haietan kontsumitzen da munduko 
energiaren % 78 baino gehiago.

Bestalde, hiri-inguruneek ez dute erresilentzia handirik, hau da, 
klima-aldaketara egokitzeko gaitasun oso txikia dute. Azalera handi 
iragazgaitzak dituzten hirietan, non berdegune gutxi dagoen eta joan-
etorri asko egiten diren erregai fosilen mendeko ibilgailu pribatuetan, 
errazagoa da hiriko bero-uharte izeneko fenomenoa sortzea, eta horrek 
arrisku handiagoa ekartzen die hango biztanleei; izan ere, tenperaturek 
gora egiten dute, eta inguruko landa-eremukoak baino beroago bilakatzen 
dira, besteak beste.

Nafarroan ohikoa da biztanle asko hiri batera biltzea, eta hiri hori 
erakargune moduko bat bilakatzea, inguruko lurraldearen dinamikak 
baldintzatuz eta joan-etorri ugari sortuz. Gaur egun, Nafarroako biztanleen 
% 54,6 Iruñeko metropolialdean bizi dira, baina eremu horrek Foru 
Komunitateko azaleraren % 4,7 baizik ez du hartzen.  

Egoera hori globala den arren, Nafarroan baditu bere berezitasunak, eta 
haiek aintzat harturik prestatu ziren Udal planeamenduan klima-aldaketara 
egokitzeko gida (2) eta Hirigintza, arkitektura eta klima-aldaketari buruzko 
gida(3). Azken horren helburua da eraikitako ingurunea klima-aldaketari 
egokitzen laguntzea, egokitzapen horretarako neurriak ezarriz espazio 
publikoetan, eraikinetan edo drainatze-sistemetan, besteak beste.

Lurralde-plangintzaren eta hirigintza-plangintzaren helburua da lurralde 
jasangarriak eta hiri bizigarriak eraikitzea gaur egun eta etorkizunean. 
Hirigintzatik erabakitzen dugu zer forma izanen duten hiriek, zein 
izanen diren erabilerak, zer biztanleria-dentsitate izanen duen auzo 
batek, nolakoa izanen den hiriaren eta naturaren arteko erlazioa, eta 
berdeguneak lotuak egonen diren eta, hartara, hirian barrena oinez 
edo bizikletaz ibiltzen ahalko garen.  Zorionez, herritar batzuk antolatu 
egin dira eta hainbat ekintza txiki egiten dituzte, klima-aldaketarako 
egokitzapenean eragin onuragarria dutenak, baina erabakiak hirigintzako 
bulegoetatik eta administrazioetatik hartzen dira, eta esparru horietan 
erabakitzen da, esaterako, eremuak oinezkoendako bihurtuko diren, 
ibaiak berriz naturalizatuko diren edo nola erabiliko diren lurpeko urak. 
Oinezkoendako izatekoa den gune batean funtsezkoa da kontuan hartzea 

aukeraturiko elementuek klima-aldaketa arintzen lagunduko duten ala 
ez, eta horretarako, aintzat hartu behar da espazio publikoa zer-nola 
urbanizatuko den, material bat ekoizteak zer inpaktu eta zer aztarna 
ekologiko dituen, zein den haren inertzia termikoa eta, hortaz, nola 
eragiten dion hiriko bero-uharteari, zenbat iraunen duen edo euri-uraren 
kudeaketaren diseinuan txertatuko den ala ez, eta, orobat, zer aukera 
emanen dituen ekosistema konplexuak sortzeko.

Klima-aldaketari eta Trantsizio-energetikoari buruzko 7/2021 Legeak (4) 
klima-aldaketaren ikuspegia hirigintzan txertatu du estatuaren araudian, 
ezarri egin baitu kontuan hartu behar direla zer arrisku ekartzen dituen 
klima-aldaketak lurralde-antolamenduan eta hirigintza-plangintzan; eta 
Nafarroan, bestetik, 4/2022 Foru Legea (5) daukagu, zeinak plangintza-
jardueran klima-ikuspegia txertatu beharra finkatzen baitu. 
Premiazkoa da hirigintzako politikek trantsizioa erraztea: hiriek isuriak 
murriztu behar dituzte, airearen kalitatea hobetu, espazio publikoetako 
tenperaturak jaitsi, berdeguneak handitu eta naturan oinarrituko diren 
konponbideak txertatu. Gure hiriei buruzko erabakiak klima-aldaketak 
ekarritako erronkei aurre egitera bideratu behar ditugu; erronka horiei 
egokitzera jo behar dute, eta klima-aldaketa arintzera, hirietako bizi-
kalitatea ona izan dadin.

Udal-plangintzak badu, hortaz, ahalmena kezka horiek lehenetsiko dituzten 
hiri-ingurunetarantz jotzeko, eta pertsonak eta bizitza jartzeko erabakien 
erdigunean; gainera, tresna horrek eskala ezberdinetan jarduteko 
aukera ematen du, hasi udalerriaren eredu eta lurralde-egituratik, eta 
buka espazio publikoetako esku-hartze txikietan. Horregatik, eraikitako 
hiriguneetan esku-hartzea aukerako baliabidea da gure herri eta hiriak 
eraldatzeko eta klima-aldaketari egokitzeko, bai plangintzan eta bai 
espazio publikoak berrurbanizatu eta hobetzeko jarduketetan.

Esparru horixe du ardatz Hirigintzako IV. Topaketak: “Orekaren bila. 
Klima, lurraldea eta bizitza” izenburua darama, gogoeta kolektiborako 
abagune bat sortu asmo duelako hirigintzaren eta lurralde-plangintzaren 
orainari eta etorkizunari buruz hausnartzeko eta diziplina horietan 
klima-aldaketaren ikuspegia txertatzeko, giza jardueren eta bizi garen 
lurraldearen arteko oreka izanik helburu. Elkarrizketa eta eztabaida pizteko 
asmoz, profesionalak eta herritar aktiboak batera bilduko dira printzipio 
horiek udalerriaren errealitatean eta lurraldearen eskalan txertatzen 
dituzten esperientziak ezagutzeko, herritarrei aditzeko prozesuen berri 
izateko eta gai horiei buruz jarduteko denon artean.

_
(1) Nazio Batuak, klimaren aldeko ekintza.2023.

(2) Udal planeamenduan klima-aldaketara egokitzeko gida (2019) Klima-aldaketaren 
Ibilbide-orria - 2030-2050 ekimenean kokatzen da.

(3) Hirigintza, arkitektura eta klima-aldaketari buruzko gida LifeNadaptako C6.2 ildoan 
kokatzen da.

(4) 7/2021 Legea, maiatzaren 20koa, Klima-aldaketari eta Energia-trantsizioari 
buruzkoa: azken xedapenetako laugarrenak Lurzoruaren Antolamenduari buruzko Legea 
onesten duen 7/2015 Legegintzako Errege Dekretua aldatu du.

(5) 4/2022 Foru Legea, martxoaren 22koa, Klima-aldaketari eta Energia-trantsizioari 
buruzkoa.

Relatos urbanos
Ekimen batzuei buruzko aurkezpen laburrak, erakusteko nola ari diren 
lanean hirien eta herrien eraikuntza jasangarrian, hainbat eremutan. 
Topaketaren esparruarekin bat egiten duten zenbait proiekturen aurke-
zpena, lurralde eta esparru anitzetakoak eta eskala ezberdinak jorratzen 
dituztenak. 

*Bideorako esteka: https://youtu.be/aAjO7utMWP8

Hamaiketako reflexivo
Eztabaida informala, mahai baten inguruan, aztertu, pentsatu eta propo-
samenak egin ahal izateko. Taldean lan egiteko espazioa, profesionalen 
eta akademikoen ezagutzak partekatzeko, bai eta administrazio publi-
koen eta alkateen, kolektiboen eta herri-ekimenen esperientzia ere. Es-
pazio inklusibo bat, ekarpenak egiteko, bizipenetatik, ikasketetatik eta/
edo esperientziatik abiatuta. 

*Bideorako esteka: https://youtu.be/aeCT8YFy574

Otras miradas
Hirigintzara eta espazio publikora beste ikuspegi batzuetatik hurbiltzea; 
ibiltzea, begiratzea, hautematea, esperimentatzea, entzutea eta sentit-
zea. Topaketaren esparruarekin zerikusia duten tokiko eragileekin disei-
natutako formatua.

*Bideorako esteka: https://youtu.be/VNZ3BskrQD4

TAFALLA · Kulturgunea

encuentrosurbanismo.navarra.es

Apertura
Ayuntamiento de Tafalla
Dirección General de Ordenación del 
Territorio del Gobierno de Navarra

Presentación de proyectos 
en formato de charlas cortas

Rosa Sola Escribano 
Ambere Consultoría y Gestión
Escala territorial y energías renovables

David Gutierrez Solana 
Asesor urbanismo y medio ambiente
Escala municipal y aplicación de la perspectiva 
del cambio climático al planeamiento

Elisa de los Reyes García 
Pez estudio
Espacio público y gobernanza

Susana Turrillas Osés 
Directora del Servicio de territorio y 
paisaje del Gobierno de Navarra 
Políticas públicas

Enara Rabina del Río 
Alcaldesa de Bidaurreta 
Refugio climático

Descanso

Taller/debate
Espacio de reflexión y debate alrededor de una mesa 
en la que compartir opiniones y hamaiketako en un 
ambiente cercano entre ponentes y participantes.

Berdesia 
Asociación ciudadana
Paseo urbano para reflexionar sobre la importancia de 
un entorno verde protector y permeable a partir de la 
observación del arbolado urbano de Tafalla.

Irekiera
Tafallako Udala

Nafarroako Gobernuko 
Lurralde-Antolamendu zuzendaritza nagusia

Proiektuen aurkezpena 
hitzaldi laburren formatuan

Rosa Sola Escribano 
Ambere aholkularitza eta kudeaketa

Lurralde-eskala eta energia berriztagarriak

David Gutierrez Solana 
Hirigintza eta ingurumen aholkularia

Udal-eskala eta klima-aldaketaren
ikuspegia plangintzan aplikatzea

Elisa de los Reyes García
Pez estudio

Espazio publikoa eta gobernantza

Susana Turrillas Osés 
Nafarroako Gobernuko lurralde eta 

paisaia zerbitzuko zuzendaria
Politika publikoak

Enara Rabina del Río
Bidaurretako alkatea 

Aterpe klimatikoa

Atsedenaldia

Tailerra/eztabaida
Hizlarien eta parte-hartzaileen artean iritziak eta 

hamaiketakoa partekatzeko hausnarketa eta 
eztabaidarako mahai baten inguruko saioa.

Berdesia 
Herritarren elkartea

Tafallako hiri-zuhaitzen behaketatik abiatuta,
ingurune berde babesgarri eta iragazkor baten 

garrantziaz hausnartzeko hiri ibilbidea.

2023/12/13

Antolatzailea Organiza Koordinatzailea CoordinaKolaboratzailea Colabora

10:00

Relatos urbanos
10:20

11:40

Hamaiketako reflexivo
11:55

Otras miradas
13:30

Rosa Sola Escribano  
Ambere Aholkularitza eta Kudeaketa

Lurralde-eskala eta energia 
berriztagarriak
Biologian lizentziatu zen Nafarroako Unibertsitatean. Ingurumenean 
espezializatu zen. 20 urtetik gorako ibilbide luzea du ingurumen-
aholkularitzaren sektorean. Ibilbide profesionala EIN SL enpresan hasi 
zuen 2004an, 2016ra arte, lehendabizi Energia Berriztagarrien Arloan eta, 
ondoren, Ingurumen Plangintzaren Arloan. 

2006. urtean, Nafarroako Lurralde Antolamendurako Planak idazteko 
taldeko kide izatera iritsi zen 2011n behin betiko onartu ziren bitarte. 
2017an, “Ambere Ingurumen-aholkularitza” gisa, ingurumena biltzen 
duten zerbitzuak eskaintzen jarraitzen du, lurralde- eta hirigintza-
antolamenduan nahiz proiektu berriztagarrietan, natura-ingurunekoetan 
eta abarretan. 

RElatos Urbanos Ideia garrantzitsu batzuk:

    • Zer gaitasun du lurraldeak energia berriztagarriak 
(hidroelektrikoa, eolikoa, fotovoltaikoa, biomasa) instalatzeko lurzoru-
premiei erantzuteko?

    • Legegintzako, sektoreetako eta udal plangintzetako mugek eta 
egungo irizpideek kokapen-aukerak murrizten dituzte. Horrek eragina 
izan dezake Nafarroaren trantsizio energetikoan.

    • Zenbait harrera-lekutan instalazioen saturazioa ekidin behar da; 
zenbait erkidegotan saturazio-koefizienteak aplikatzen dituzte.

    • Lurraldeko eta ingurumeneko baldintzapenek eragina izan 
dezakete enpresa merkaturatzaileetan, baina baita autokontsumoko 
instalazioetan ere (nekazaritza-abeltzaintzakoak, industriakoak eta 
bizitegietakoak).

    • PLANGINTZA bat egin behar da, energia lurraldeko beste faktore 
bat gehiago izan dadin, ura, biodibertsitatea eta laboreak bezala; 
bere tokia utzi behar zaio... baina eremuak saturatzea saihestu behar 
da.

LURRALDEAK PREST 
EGON BEHAR DU ERRONKA 
ENERGETIKOARI AURRE EGITEKO

Hitzaldiaren esteka: https://youtu.be/1mYsNJiVw00
Aurkezpenaren esteka: https://n9.cl/jxj9vx

David Gutierrez-Solana
Hirigintzako eta ingurumeneko aholkularia

Udal-eskala eta klima-
aldaketaren ikuspegia 
plangintzan aplikatzea
Hirigintzan espezializatutako arkitektoa, Bilboko Udaleko Ondare 
Batzordeko kidea, Iglu Arkitekturak taldeko kidea (2004-2020) 
eskala txikiko udalerrientzako hirigintza-aholkularitzan, idaztearekin, 
hirigintza-plangintzarekin eta lurraldearen antolamenduarekin batera, 
iraunkortasunaren eta klima-aldaketaren arloko baldintzatzaile berriak 
plangintzan sartzean oinarrituta.

Besteak beste, ondorengo planak edo programak idatzi ditu edo idazte-
fasean aurkitzen da: Amurrio, Zaldibar, Izurtza eta Zeberioko Hiri 
Antolamenduko Plan Orokorrak; Otxandioko Alde Zaharra Babesteko eta 
Kontserbatzeko Plan Berezia. Arabako Errioxako Lurralde Plan Partziala, 
Erdialdeko Arabako LPParen aurreko azterketak bi eskualdeetarako 
ikuspegiarekin, Guadalete Ibaiaren Inguruneko Plan Berezia.

Nabarmentzekoa da, baita ere, Euskadiko udalerri txiki eta ertainei 
etengabeko aholkularitza ematea, eta, era horretan, harreman errealista 
eta zehatza du lurraldearen plangintzaren eta zuzeneko ekintzaren artean.

RElatos Urbanos Ideia garrantzitsu batzuk:

    • Garrantzitsua da biodibertsitatearen krisiari kasu egitea, klima-
aldaketaren krisia baino lehenagokoa baita.

    • Eremu guztietan zeharkako ahaleginak egin beharko lirateke: 
baliabide naturalak, biodibertsitatea, ekosistemen zerbitzuak, uraren 
zikloa, klima-aldaketa... Eremu bat bakarrik jorratzeak ondorio 
kaltegarriak izan ditzake.

    • Nola eragiten dio planeamenduak lurzoruari (ikuspegi fisikotik)? 
Erabilerek, eraikuntzek eta instalazioek lurzoruari eragiten diote, eta 
lurzorua baliabide mugatua da. Horregatik, zenbait erkidegok lurzoru 
urbanizagarri guztia desklasifikatu du. 

    • Kontuan hartu beharreko gomendioak eta kontzeptuak:

* Espazioen kalitatea berreskuratzea urte guztirako, herritarrak 
eguneroko hiri-paisaiarekin berradiskidetzea.

* Jarduketak inguruko lurraldeari egokitzea. Ingurune 
hurbilarekin berradiskidetzea.

* Jarduketak bi abiaduratan (planifikatzea eta jardutea), eta 
herritarren parte-hartzearekin.

* Autosufizientzia konektatua, eta babestu beharreko eremu 
gisa jasotzea planeamenduan, hala badagokio.

* Erabiltzen diren energia fluxuak ulertzea, jakiteko non jardun 
behar den kontsumoak murrizteko.

* Klima-aldaketara egokitzeko lana baliatzea lurraldean modu 
egokian koka gaitezen.

* Lurzoru biziak konponbidearen zati gisa ulertzea.

* Funtsezko jarduketak hautatzea, baliabideak non inbertituko 
diren lehenesteko, eta ongi neurtzea zer egiten dugun haren 
ondorioak ikusteko.

* Uraren zikloan arreta jartzea, elementu nagusia eta 
garrantzizkoa dela kontuan hartuta. 

IKUSPEGIA ZABALDU 
ETA JARDUKETEN 
ZEHARKAKOTASUNA ULERTZEA

Hitzaldiaren esteka: https://youtu.be/meL4KDRhbm8
Aurkezpenaren esteka: https://n9.cl/jvs1ax

Elisa de los Reyes García  
Pez estudio

Espazio publikoa eta 
gobernantza
Pez Estudio enpresa osatzen du 2006an sortutako arkitekto-talde batek, 
eta Hirigintza, Arkitektura, Diseinua eta Ikerketa-Ekintza proiektuak 
garatzen ditu. Pertsonek ingurumenean, gizarte-garapenean, eraikuntza-
teknika berritzaileetan eta lankidetza- eta partaidetza-testuinguruen 
sorreran eragiten duten inpaktua minimizatzea sustatzeko espazioak eta 
programak diseinatzen dituzte. 

Proiektuak, erakusketak, hitzaldiak eta mintegiak egin dituzte Europan, 
Estatu Batzuetan, Latinoamerikan eta Txinan. Agroplaza Hiri Biotikoa 
proiektua Espainiako Pabiloian erakutsi da, Veneziako Arkitekturaren 17. 
Biurtekoan, 2021ean, eta finalista izan da Arquia Proxima 2016 Sarian. 
Haren Adimen Kolektiboak proiektua New Yorkeko MoMAn ikusgai egon 
zen 2015ean, eta Espainiako Arkitektoen Kutxaren 1. Arquia Proxima 
Saria, Karibeko Arkitekturaren VIII. Biurtekoaren 1. Saria Eraikitako Hiri 
Proiektu gisa, eta Santo Domingoko Arkitekturaren XI. Biurtekoan 1. 
Saria (Paisaia kategorian) jaso zituen. 

Egun, Hiri Biotikoak lantzen ditu; hau da, hirien diseinua eta eraikuntza 
eredu iraunkorrago, bidezkoago eta inklusiboagoetara aldatzea 
proposatzen dute.

RElatos Urbanos Ideia garrantzitsu batzuk:

    • Hiriak pertsona prototipo batentzat eraikitzen dira: gizona, 
gaztea, osasuntsua, produktiboa eta normatiboa.

    • Nola proiektatu eraldatzeko, nola diseinatu hiri-espazioa 
bidezkoagoa, jasangarriagoa, inklusiboagoa eta berritzaileagoa izan 
dadin? 

* Hiri-berrikuntzako estrategiekin

* Espazio publikoak eta komunitarioak batera diseinatuz... 
eraldaketa planak eginez teilatu lauak espazio komunitarioak 
izan daitezen.

* Material jasangarriko diseinuen bidez 

* Ikasketa programekin 

    • Hiri biotikoak. Hirietako topaketa-eskalak, mikrotik 
(lurzoruak) makrora (pertsonak). Oinarrizko kontzeptuak: hiriaren 
konplexutasuna, zirkulartasuna eta metabolismoa, autosufizientzia 
eta hiri-berroneratzea.

    • Bost begirada: ekologikoa, feminista, (inklusiboa) 
lankidetzakoa (hainbat agente elkartuz, adostasuna lortzeko), kode 
irekikoa (ezagutzak partekatzea eta gauzak birritan ez pentsatzea, 
besteen sorbalda gainera igotzea aurrera egiteko), esperimentala 
(konponbideak probatzea, erabilgarriak diren ikusteko eta haiei 
egokitzeko).

    • Kontuan hartu beharreko gomendioak eta kontzeptuak:

* Jakintzen hibridazioa: diseinu-praktikak, ingurumen-praktikak 
eta gizarte-praktikak.

* Estetika arduratsua, bioeraikuntza, hiri naturala, naturan 
oinarritutako konponbideak eta birnaturalizazioa, logika 
feministak. 

    • Hiri-deliberazioaren metodoa, partaidetzazko sistema zozketa 
bidez hautatutako pertsonekin... demokratizazioa, antipolarizazioa, 
sentsibilizazioa eta legitimitatea dakartza. 

PARTAIDETZAZKO GOBERNANTZA: 
KONPONBIDEAK ELKARREKIN 
SORTZEA, BEHARREI ETA NAHIEI 
ERANTZUTEKO

Hitzaldiaren esteka: https://youtu.be/D4np2su4yMQ
Aurkezpenaren esteka: https://n9.cl/o8aab

Susana Turrillas Osés  
Nafarroako Gobernuko Lurralde eta Paisaia 
Zerbitzuko zuzendaria

Politika Publikoak
Goi Mailako Arkitektoa Nafarroako Unibertsitatean 1996az geroztik. 
Arkitektura autonomo gisa hasi zen lanean eta 7 urtez aritu zen, batez 
ere bizitegi- eta zuzkidura-eraikuntzan. Ondoren, Lurralde Antolamendu 
eta Hirigintza Zerbitzuan eta Etxebizitza Zerbitzuan sartu zen, 
Administrazioan. 

Lan teknikoa eta administratiboa ezagutzen du maila guztietan; hala 
nola, hirigintza-plangintzaren izapidea (Udal Plan Orokorra), Lurralde-
plangintza (Udalez gaindiko Plan Sektorialak) eta Lurzoru Urbanizaezinen 
baimenak, udal-planak idazteko hitzarmenak edo diru-laguntzen 
kudeaketa. Gaur egun, Lurralde eta Paisaia Zerbitzuko zuzendaria da.

RElatos Urbanos Ideia garrantzitsu batzuk:

    • Nafarroako Gobernuaren dirulaguntzen xedea da tokiko mailan 
jarduteko laguntzak ematea, herri eta hirien lurralde- eta hiri-
garapena jasangarria izan dadin, arreta pertsonengan jarrita. 

    • Garrantzitsua da parte hartzea diagnostikoan, diseinuan eta, ahal 
bada, exekuzioan.

    • Jarduketa txiki horiek tokiko mailan duten balioa nabarmendu 
behar da, asko laguntzen dutelako hiri-espazioen eta horietan 
garatzen den bizitzaren kalitatea hobetzen.

    • Hurrengo webgunean ikus daitezke diruz lagundutako jarduketa 
batzuk, bai eta mapa interaktibo bat ere, jarduketa horiek kokatzeko:

https://www.navarra.es/eu/lurraldea-pasaia-eta-hirigintza/hirigintza 

GARRANTZITSUA DA PARTE-
HARTZEA PROIEKTUAREN FASE 
GUZTIETAN SARTZEA

Hitzaldiaren esteka: https://youtu.be/gjmrllhYjE0
Aurkezpenaren esteka: https://n9.cl/jewtbs

Enara Rabina del Río  
Bidaurretako alkatea

Aterpe klimatikoa
Biologoa da lanbidez, eta 2005az geroztik Nafarroako Ingurumen 
Kudeaketan biodibertsitatearen kontserbazioan egiten du lan 
espezialista gisa. Egindako lanen artean, nabarmendu behar dira Natura 
2000 Sareko gune babestuak planifikatzea, habitatak eta espezie 
babestuak babesteko neurriak diseinatzea eta gauzatzea eta balio horiei 
eragin diezaieketen proiektuak ebaluatzea. 

2019az geroztik, Nafarroako Bidaurreta udalerriko alkatea da, eta, 
bertan, klima-aldaketara egokitzearekin eta klima-aldaketa arintzearekin, 
biodibertsitatea kontserbatzearekin, hirigintza iraunkorrarekin eta 
abarrekin lotutako hainbat proiektu martxan jartzeko lanak zuzendu ditu. 
Horien artean, aipatzekoak dira abeltzaintza estentsiboa berreskuratzea 
basoetako suteen aurrean paisaia erresilienteak sortzeko eta espazio 
irekiekin loturiko biodibertsitatea berreskuratzeko; autokontsumorako 
baratza komunalak sortzea eta abereekin hiri inguruko larreak kudeatzea; 
eta San Kristobal baseliza eta haren ingurunea zaharberritzeko eta 
balioesteko proiektua. 

RElatos Urbanos Ideia garrantzitsu batzuk:

    • Abiapuntua garrantzitsua da: 180 biztanleko herri bat, gazteak 
eta adinekoak bizi dira, gizarte-sare oso aberatsa du eta lan 
komunitario handia.

    • Herriko plaza hobetzeko proiektu bat planteatu da.  Elkargunea 
da egun eta ordu eguzkitsuetan, eta hobekuntzak behar ditu.

    • Ikaskuntzak:

* Parte-hartzea jarduera aberasgarria da oso, baina jakin behar 
da gatazkak sor ditzakeela... egiteko modu asko daude, eta 
gatazka horiei aurre egiten jakin behar da.

* Ideiak eta kontzeptuak integratzea... zeren eta proiektuaren 
izenak hasieratik adierazten baitigu nondik abiatzen garen... 

* Proiekturik garrantzitsuenak lehenestea... banaka eta taldean 
hausnartzeko beharra, hasi aurretik...

* Erabiltzen diren espazioak egokitzea... espazioen benetako 
erabilerari arretaz begiratzea.

PROIEKTU BAT MODU ASKOTAN 
KONTATU DAITEKE, ETA 
BATZUETAN KONTAKIZUNA GAI 
JAKIN BATZUEI EGOKITZEAK 
BALIOA EMATEN DIO

Hitzaldiaren esteka: https://youtu.be/2-BA6MaYql0
Aurkezpenaren esteka: https://n9.cl/zr2a7

HamaiKEtaKO REflexivo
6 lan-mahaitan lan egin zen, eta horietako bakoitzean, gonbidatutako 6 
pertsonetako bat egon zen. Eztabaida mahai-zapian bertan erregistratu 
zen, marrazkiekin eta eskura zeuden txartelak erabilita. Ondorioak au-
dio batean erregistratu ziren eta, ondoren, lantegiari bukaera emateko, 
entzun egin zen.

*Ondorioei buruzko bideorako esteka:  
https://youtu.be/aeCT8YFy574

*Berdesiaren mahaiko audioa

*Elisaren mahaiko audioa

*Susanaren mahaiko audioa

*Rosaren mahaiko audioa 1 
*Rosaren mahaiko audioa 2

*Daviden mahaiko audioa

*Enararen mahaiko audioa

https://drive.google.com/file/d/1TrQJ2AFk7PalNseuswOly-GbVQpVUw24/view?usp=sharing
https://drive.google.com/file/d/1TrQJ2AFk7PalNseuswOly-GbVQpVUw24/view?usp=sharing
https://drive.google.com/file/d/1GWfbDRE6v0V3CtB4s9dTvPpfk2gMNAxr/view?usp=drive_link
https://drive.google.com/file/d/1R7sTfDblORCPmEAAsLEPE8_04wnh3wFk/view?usp=drive_link
https://drive.google.com/file/d/1R7sTfDblORCPmEAAsLEPE8_04wnh3wFk/view?usp=drive_link
https://drive.google.com/file/d/1f8EU77M7hCaefkhUAOx0DVCMV3TWC2Xt/view?usp=drive_link
https://drive.google.com/file/d/1fySCqRdRyuox44qowmQwERpOhfpne_ka/view?usp=drive_link
https://drive.google.com/file/d/1eD9YvHIb_bamnXVg4JsqSm0X5-dQwP7N/view?usp=drive_link
https://drive.google.com/file/d/1TrQJ2AFk7PalNseuswOly-GbVQpVUw24/view?usp=sharing

Otras MiRAdas Berdesia  
Herritarren elkartea

Hiriko pasealekua, ingurune 
berde babesgarri eta iragazkor 
baten garrantziari buruz 
hausnartzeko, Tafallako hiri-
zuhaitzei erreparatuta
Herritarren ekimen hau 2016an sortu zen, eta hiri-eredua birdefinitze-
ko helburua du herritarrek parte-hartzearen bidez eta Tafallako hiriaren 
inguruan egitura berde perimetrala sortuta (basoek, baratze tradizionalek 
eta laborantza ekologikoek osatua), hiriaren bizi-kalitatea eta erakarga-
rritasuna hobe ditzan. 

Hasieratik, Berdesia Elkarteak hainbat proiektu garatu ditu Tafallako 
ingurune ezberdinetan zuhaiztiak landatzeko, eta guztira 12,5 hektarea 
landatu ditu. Horretarako, bertako landareen haztegia (artea, haritza, er-
kametza) eta beste interes berezi batzuk ditu elkarteak. 

Era berean, bestelako proiektu batzuk ere egin ditu; hala nola, biodi-
bertsitate-zentro bat sortzeko proposamena, ingurumen-boluntariotzako 
ekintzak eta erleak lehengoratzeko ekintzak, besteak beste. 

*Bideorako esteka: https://youtu.be/aeCT8YFy574
Aurkezpenaren esteka: https://n9.cl/bb7bv

BERTARATZEA ETA BALORAZIOAK

Inskripzioak 

Internet bidezko formularioaren bidez: 78 pertsona

Parte hartzeko modua:
Hiri-kontakizunak: 49 lagun (+3 canicca)

Hausnartzeko hamaiketakoa: 43 lagun (+3 canicca)

Bestelako begiradak: 38 hasieran, 27 lehenengo geldialdian, 17 
bukaeran.

Youtubeko bistaratzeak: 103 aldiz ikusi da.

KREDITUAK
Antolatzailea: 
Nafarroako Gobernua

Honako hauen laguntzarekin: 
Nasuvinsa

Laguntzailea: 
Tafallako Udala

Koordinatzailea: 
Canicca S. Coop. 

Kuradoretza:  
Carlos Muñoz, Thais Ibarrondo eta Isabel Martín

Diseinu grafikoa:  
Ojobuey Creativedesign

Produkzioa:  
Marisol Gil

Streaminga:  
Sergio Elia

Egin klik hemen topaketaren 
argazki guztiak ikusteko

https://canicca.org/
https://drive.google.com/drive/u/2/folders/162lXldx0cAXK1NIy0EX1kHSuyr5QWC_R
https://drive.google.com/drive/u/2/folders/162lXldx0cAXK1NIy0EX1kHSuyr5QWC_R


https://encuentrosurbanismo.navarra.es/eu

https://canicca.org/

